
 

八卦山 ê 過客  

踏話頭  

徛 tī [1]相思樹頭頂  
桃花 ê [2]芳味  
掖 tiàm [3]八卦山 ê 春天  
我 kap [4]大佛相約束  
每一冬   攏欲來遮  
走揣溫暖 ê 記持  

（一）  

飛！  
勻勻 á [5]飛！  
翅股毋通予犁犁！  
透早罩霧 ê 山影  
是南瑤宮 ê 香火浸 nuá [6]過  

飛！  
拍拚飛！  
翅股毋通予熄火！  
西螺大橋 ê 夕陽  

[1]  tī：佇  [2]  ê：的  [3]  tiàm：踮  [4]  kap：佮   [5]  á：仔 
[6]  nuá：撋 

是討海人 ê 漂泊  

有時陣  
飛過春風看顧 ê 田園  
用舞蹈畫出阮 ê 美麗  
失覺察   尾溜煞去劃破藍色 ê 布簾  
害我拚出規身軀重汗  
有時陣  
Nǹg [7] 過風姨看顧 ê 樹林  
用武功展示阮 ê 氣魄  
目一 nih  煞來墜落赤尾青竹絲 ê 深坑  
青狂白狂 ê 驚惶   無人會知影  

（二）  

伴著夕陽   踅轉來定軍山  
注目著佛祖 ê 囝孫  
用皺襞襞 ê 雙手    tī 所踏 ê 土地搭舞台  
用畫紅漆白 ê 笑容   畫出田園 ê 鬧熱  
欣賞我上愛看 ê 一齣戲  

※      ※      ※  

樹仔跤 ê 老阿伯  
跤手猶原真勇健  
拄著百年前 ê 烽火  
「軍！」一聲  
銃聲 kap 刀聲  

[7]  nǹg：軁 

煞來溶 tī 紅毛井 ê 水底跤  

觀音亭跤 ê 老阿媽  
揣無鹿港飛帆 ê 榮華  
Kap 賣玲瓏 ê 羅漢跤  
大氣吐一聲  
人聲 kap 船聲  
攏總跋落 tī 大肚溪 ê 沙埔跤  

（三）  

半暝   日本親王 tuì 七層寶塔行落來  
Tī 伊 ê 額頭頂懸結著見笑 ê 風霜  
Tī 伊 ê 目睭內底含著留戀 ê 星光  
阮鼻著「歸去來兮」 ê 肅穆招呼  
阮鼻著「恬恬仔將星光糝 tī 山坪面頂  

※      ※      ※  

天袂光  
大佛毋甘     替阮點一葩燈仔火  
蝴蝶不願     參阮做陣 ia ̍h-ia ̍h 飛  
為著欲繼續來生湠  
搬山 koh [8] 過嶺   是咱永遠 ê 運命       
飛！  
繼續飛！  
趕緊飛轉來去拋荒 ê 絕地  
            烏寒 ê 彼爿！

[8]  koh：閣 

現代詩〈八卦山 ê 過客〉蒙評審老師青睞，榜上有名，不勝感激。每年 3、4 月

間，眼看著對季節敏感的黑面琵鷺，從寒冷的北地出發，抱著朝聖者的虔敬心，通過

一次又一次、自然的或人為的障礙，如僧侶般的孤單旅程，只為了頂禮膜拜彰化八卦

山的大佛，尋思生命的意義。而受大佛庇蔭的我，馳騁於候鳥倏忽閃過的雲靄下，薦

渡乙未戰爭殉難先烈的英靈；在分秒延續的歷史洪流裡，沈浸在綺麗的自然氛圍中。

關懷心情油然而生，繼而提筆創作此詩。 

王一如 
國立臺中教育大學 臺灣語文學系 四年級 

